@ 6238823

Didaktikaria: Juanpe Urrosolo

AAVYH

AEBn herritar guztiek txipa
edukitzea nahi dute

Irakurri testua eta jarri
hutsune bakoitzean
dagokion esaldia, gero, talde
txikitan, beheko galderak
komentatu.

Gero eta tramankulu gehiago ditugu inguruan, “teorian” bizitza erosoagoa egiten digutenak. Mugikorrek
gero eta aplikazio gehiago dituzte, bilatzailea, GPSa, itzultzailea... Kreditu-txartela ere ordezkatzera
iritsi dira, eta haiekin on-line erosi eta ordaindu dezakegu.

. Helburua orain ez

gainean, baizik eta barnean eramatea da. Jendea hasita dago gorputz barruan txipak jartzen. Baina, ona al
da horrelako trepeta bat barruan sartzea?

Abantaila-pilo bat

Txip bat azal azpian eramateak abantaila asko dauka: nortasun-datuak dauzka, txartelak ordezkatzen
ditu, ateak ireki ditzake, ordainketak egin... Hori dena eskuarekin keinu txiki bat eginda.

Txip bat sartzea oso erraza da, eta, ondo eginez gero,

. Ebaki txiki-txiki
bat egin eta arroz-ale baten tamainako gauza bat sartzen dizute. Hasieran baliteke zerbait mugitzea,
baina berehala hartzen du bere tokia eta hor gelditzen da, betiko.

Parkinean sartzeko erabil daiteke, hegaldi bat hartzeko edo, istripu bat baldin badaukagu, gure alergiari
edo historia medikoari buruzko informazioa lortzeko, larrialdi batean.

AEBKko telebista famatu batek iragarri zuen urte-pare batean estatubatuar guztiek txipa erabiliko dutela.
Gobernuak jarriko die txipa, eta bide hori erabiliko du pertsonei buruzko informazioa lortzeko.

, besteak beste,
osasun-zerbitzuetan hobeto atendituko dituztelako. Gainera, galduz gero, aurkitzea errazagoa izango da,
zaharren kasuan esaterako, eta delinkuentzia kontrolatuagoa egongo da.

Baina...

Hori dena jakinda ere, jende asko atera da neurri horren kontra. Gero eta gehiago dira neurria
beldurgarria dela esaten dutenak; horrek gizartea kontrolatzeko izugarrizko ahalmena emango diola
gobernuari.

Ideia Obamaren garaitik dator, eta, asmo horren arabera,

Garbi dago haien kontrol-plana aurrera ateratzeko era guztietako aitzakiak erabiliko dituztela:
gaixotasun larriak dituzten umeak, delinkuentziaren aurkako borroka, aitona-amonen segurtasuna. ..
Horrela, , eta
irudituko zaigu jarri nahi ez dutenak eta kontra agertzen direnak fanatiko hutsak direla, zentzua galdu
duten paranoiko batzuk.

Aurka jarri den estatuetako bat Virginia da. Haien ustez, teknologia horren bidez, nahi duten pertsona
eduki ahal izango dute kontrolpean, eta

Diotenez, 2017an hasi nahi dute martxan jartzen. Eta badakigu gobernu batek zerbait nahi duenean —eta
are gehiago AEBko gobernua bada—

Oraingoz gauza bakarra dakigu ziur: dagoeneko jende-pilo bat boluntario joan dela probak egitera.
Munstroa mugitzen hasi da.

Aukerak

Horrela bizi-maila hobea lortuko dute

Aukera-pilo bat daramagu gainean

buelta emango diote pelikulari

txipa jarri nahi ez dutenek ez dute osasun-zerbitzurik jasoko

horrek hautsi egiten du denok daukagun pribatutasun-eskubidea

ez luke arazorik eman behar

lehenago edo beranduago bete egingo dela

Orain jarri taldean eta komentatu puntu hauek:

- Bazenekiten zerbait kontu honi buruz?

- Benetan beteko dela iruditzen zaizue?

- Onerako edo txarrerako izango da?
- Inork ez dauka eskubiderik gure gorputzean ezer sartzeko.

- Ez da ezer aldatzen; mugikorra gainean badaramagu, momenturo jakin
dezakete non gauden.

Zuzenketa

Horrela bizi-maila hobea lortuko dute

Aukera-pilo bat daramagu gainean

buelta emango diote pelikulari

txipa jarri nahi ez dutenek ez dute osasun-zerbitzurik jasoko

horrek hautsi egiten du denok daukagun pribatutasun-eskubidea

ez luke arazorik eman behar

lehenago edo beranduago bete egingo dela

